
Navnîşan

Quncika Têgînan

ŞOREŞA ROJAVA ŞOREŞA GELAN E
Endama Komîteya Navendî ya PKK’ê Hêlîn Umît diyar kir ku Şoreşa Rojava zihniyeta dewletê ya 
heyî û ya DAIŞ’ê dihejîne û got, bi berdêlên gelekî mezin Şoreşa Rojava hat vê astê, wê tu êrîş 
nikaribe dilsoziya gelê me ya bi şoreşê re tune bike. Çawa ku di dîrokê de Medan bi gelên herêmê re 
azadî anîn, di roja me de jî weke tevgera Med a serdemê, Kurdîtiya azad wê vê rola xwe bilîze.R-3

Pir caran feydeyên avêtina 10,000 
gavan di rojê de ji bo şewitandina 
kaloriyan, windakirina kîloyan tê 
nîqaş kirin. Ji ber vê yekê eger em 
10,000 gavan bavêjin dê çi bibe?

Piraniya me gavên xwe bi gavjimêr 
û telefonê baqil dihejmêrin. Em bi 
gelemperî hewl didin ku rojane 
bigihîjin 10 hezar gavan û carinan 
jî şert û mercên ku em bigihîjin vê 

armancê dişoxilînin.
Dema ku hûn hewl didin ku bêtir 
çalak bin, dema ku hûn nikaribin 
rojê 10 hezar gav bigihîjin arman-
ca xwe hûn dikarin bêmoral bibin. 
Lê bêhêvî nebin. Zanyar lêkolînan 
dikin ku feydeyên 10,000 gavan di 
rojekê de dipirsin û destnîşan dikin 
ku kêmtir dikare bes be.

7000 gav jî dikarin bes bin

Heke hûn dixwazin armancan 
destnîşan bikin, armanca 10,000 
gavê rojê dikare we motîve bike. 
Lê belê, hewldana gihîştina armanca 
10 hezar gavan bêyî berçavgirtina 
faktorên wekî taybetmendiyên laşî, 
dîroka werzîşê, girseya masûlkeyê û 
tenduristiya hevbeş dibe ku bandorek 
neyînî li tenduristiya çokê we bike.
Di lêkolîna Zanîngeha Massachu-
setts de derket holê ku avêtina 
kêmtirî 10 hezar gavan di rojê de ji 
bo tenduristiyê jî gelek bi fêde ye. 
Lêkolînek dirêj a 11 salî zêdetirî 2000 
mezinên navsere yên ji etnîsîteyên 
cûda şopand. Li gorî encaman, kesên 
ku rojê 7000 gavan davêjin ji sedî 60 
kêmtir metirsiya mirinê li wan kesên 
ku ji 7000 gavan kêmtir bavêjin heye. 
Tevî ku lêkolînê hin sînor hebûn jî, 
encam di warê feydeyên livîn û meşê 
de girîng bûn.
Lêkolîna ku di kovara zanistî ya The 
Conversation de hate weşandin, 
lêkolînên li ser belavbûna peyva “rojê 
10 hezar gav” ku di salên 1960an de 
li Japonya di danûstendina kirrûbirrê 
ya marqeya gavjimartinê de hatî bikar 
anîn li seranserê cîhanê eşkere dike.

Ku hûn negihîjin armanca xwe 
ya 10,000 jî bimeşin

Lêkolînek din a Dibistana Bijîjkî ya 
Harvardê diyar kir ku rojane 4,400 
gav bes e ku rêjeya mirinê ya jinên 
pîr bi girîngî kêm bike. Her çendî tê 
tekez kirin ku pêwîst e di şîrovekirina 
vê cure lêkolînê de baldar be jî, lê tê 
gotin ku feydeyên avêtina 10 hezar 

gavan di rojekê de dibe ku ji kesek 
bi kesekî cûda bibe. 
Dema ku Rêxistina Tenduristiyê ya 
Cîhanê her heftê bi kêmî ve 150 
hûrdeman werzîşê (an jî 75 hûrdeman 
werzîşên bi hêz) ji mezinan re 
pêşniyar dike, ji bo jimartina gavê 
rêwerzek tune. Ev ji ber jimareya 
tixûbdar a lêkolînan e ku têkiliya di 
navbera hejmartina gav û tundî û 
encamên tenduristiyê de nîşan dide.
Carnan ku hûn dibînin jimara gavên 
we yên rojane di bin 10,000 gavan 
de ye, dilteng nebin û bînin bîra 
xwe ku avêtina dora 7,000 gavan 
dê ji bo tenduristiya we jî tiştek baş 
bike. Ger ji we re armancek hewce 
ye ku jimara gavên xwe yên rojane 
zêde bike, hûn dikarin her roj gavên 
xwe 1000 zêde bikin, wekî lêkolîn 
nîşan dide. Bi vî rengî, hûn dikarin 
bandorên li ser laşê xwe temaşe 
bikin û bernameyek werzîşê ya ku li 
gorî hewcedariyên we be biafirînin.
 

Berî meşê divê çi were kirin?

Her çend gelek kes berî bimeşin 
nermkirin û germkirina laşê xwe 
paşguh dikin jî, ew ji bo tenduristiya 
çokan pir girîng in.
Çokê xwe bitewî re û wiha berde. 
Vê tevgerê 4-5 caran dubare bikin.
Ji bo meşê pêlavên nin, lingê xwe 
nêzî hev bikin da ku pêşiya lingên 
xwe bilind bikin. Heta 5an bijmê
 maqûl hilbijêrin.
Ger masûlkeyên lingên we qels in, 
berî ku hûn dest bi bernameyek 
rêveçûnê ya tund bikin.

Xecîc Mehmûd jinek kedkare 
ku temenê wê 57 sale, 24 salin 
di nava zeviyên çandiniyê de bi 
karê çandiniyê ve mijûl e. Ji bo 
peydakirina debara jiyana xwe 
pişta xwe bi çandiyê û berhêmên 
werzan ve daye girêdan.

Jina binavê Xecîc Mehmûd 
nîşteciha bajarokê Hecîava 
ye û ji bo debara jiyana xwe û 
zarokên xwe, 24 salin diçe devera 
Balekayetiyê karê çandiniyê dike.
Xecîc Mehmûd temen 57 salî ye û 
xelkê bajarokê Hecîava ya girêdayî 
Îdareya Raperîn e. Xecîc’ê piştî 
ku hevjînê xwe ji dest da, ji bo 
peydakirina debara jiyana xwe û 
zarokên xwe 24 salin li zeviyên 
çandiniyê yên bajarokê Hacî Ome-
ran ya ser bi navçeya Çoman karê 
çandiniyê dike û dibêje; “Ev kar, 
karek gelek zehmet û giran e, lê ez 
pê serbilindim ku ji vî karî debara 
jiyana xwe û zarokên xwe dikim.”
Pênc zarokên jina kedkar Xecîc 
Mehmûd hene ku her sal di 
werza çandiniyê de tê bajarokê 
Hecî Omeran û dibêje “ez bi xwe 
zarokên xwe xwedî dikim û ser-
pereştiya wan dikim. Berê dema 

ku zarokên min biçûk bûn, hemû 
karê derve û malê min bi tena serê 
xwe dikir. Tevî ku gelek zehmet 
bû û ji min re giran jî dihat, lê min 
dest ji karê xwe û kasibtiya xwe 
ya debara jiyana min û zarokên 
min peyda dike, berneda.”
Xecîc Mehmûd, têkildarî ziyan û 
qezenca karê xwe wiha got; “Karê 
me girêdayî sînoran e, û dema 
gihiştina berheman e. Ji ber vê 
jî eger deriyên sînorên Tirkiyê 
û Îranê li hatina nava Herêma 
Kurdistanê ya berhemên çandiniyê 
bê girtin, wê demê em qezenç 
dikin. Îzaya me, keda me di ber 
avê de naçe. Lê eger deriyên sînor 
li hinardeya berhemên çandini-

ya derve neyên girtin û bacê ne 
danin ser, dikarim bêjim em wê 
demê gelek zerer dikin.  Weke 
sala borî, em ji bo feydê û qezencê 
hatibûn, lê em bi barek deynan 
ve vegeriyan malên xwe û îsal jî 
divê em ji bo razîkirina deynên 
par bixebitin.”
Di dawiyê de jina kedkar û semya-
na malbata xwe bang li Hikûmeta 
Herêma Kurdistanê kir ku alîkariyê 
bide cotkaran, û diyar kir ku ji 
ber ku beşek mezin yê xelkê 
deverê û Herêma Kurdistanê karê 
cotkariyê dikin, debara jiyana xwe 
bi çandiniyê peyda dikin, ji ber 
ku tu çavkaniyên din yên jiyanê 
ji wan re nîne.

Xecîc Mehmûd a 57 salî, 24 salin karê çandiniyê dikeMa mecbûre ku em rojê 10,000 
gavan bavêjin?

Dijminê herî hov 
para Kurdan ket!

Farûk Sakik

R-5

PÊWÎST E EM JI KOÇBERIYÊ 
RE BÊJIN “NA”

Zekî Bedran

R-5

AGIRBESTA IDLIBÊ YA PÛTIN Û 
ERDOGAN WÊ ALOZIYÊ 
KÛRTIR BIKE

DILYAR CIZÎRÎ

R-4

 

Azwerî Hirs, daxwaziya zêde. 
Enflasyon (Fransî) 1.Kêmbûna nirxê diravan ji ber giranbûna bihabûna tiştan. 2.Bênirxbûna tiştekî 

ji ber pirbikaranîna wî. 3.Bihabûn. 
Kasa (Îtalî) 1.Dolabên hesin yên ji bo parastina diravan û tiştên biqîmet. 2.Li ciyê 

ticaretxaneyan ciyê dayîn û standina diravan. 
Keysbaz Kesê ji rewşa heyî, yan rewşên awarte sûdê digire û ziyanê dide civakê. 
Paye Pile, derece, rutbe, meqam, statû: Leşkerekî payebilind 
Pêşniyaz Tişta ku yek dixwaze bê kirin. Pêşniyar, temenî. 
Pîşe Karê ku mirov ji bo wî hatiye perwerdekirin û ji bo debara xwe wî karî dike. 

Sinet: Pîşeyê filanî hesinkarî ye. 
Qurnaz Kesê hîleyan dike, kesê mirovan dixapîne. Fêlbaz, cambaz, hîleker, kone. 
Tablo (Fransî) 1.Nîgar, lewhe, dîmen, dîdar, wêneyê bi dest hatî çêkirin û hatî daleqandin 2. 

Agahiyên di nava rêz û stûnan de li ser kaxizê hatîn bicîkirin 
Tûrîzm (Fransî) Geştûgûzarî, geştvanî, geştyarî, gervanî, geştkirin. Kesê ji bo dîtina ciyan li 

welatê xwe yan derveyî welatê xwe digere. 

`Bêencambûna 
Civînên Astanayê, 

ji ber helwesta 
dagirkeran e`

Sekreterê Partiya Çep 
a Demokrat a Kurd li 
Sûriyê Salih Gedo da 
zanîn ku bêencambûna 
Civînên Astanayê, 
sedem jê helwest û 
berjewendiyên dagir-
keran e, herwiha tekez 
kir ku çareseriya kirîza 
Sûriyê di Beyannameya 
Rêveberiya Xweser de 
ye.R-4

Sûcên dijmirovî yên dewleta Tirk a dagirker û çeteyên wê yên li dijî zarokan li 
Efrînê bênavber dewam dikin. Herî dawiyê di 1’ ê Tîrmehê de çeteyekî destdirêjî 
li zarokek 13 salî kir. komîteya Şilêr li herêma Şehbayê da xuyakirin ku  tevî bel-
gekirina tavahî sûcên li dijî  jin û zarokan jî, raya giştî bêdeng dimîne.R-2

Li Efrînê sûcên dijmirovî yên li dijî zarokan didomin

Berxwedana  
Rêber Ocalan 

Planên Faşîzmê 
Rûxand

Dewleta Tirk a faşîst 
hewil dide ku di şexsê 
Rêber Ocalan de tevahi-
ya gelên azadîxwaz tune 
bike û roj bi roj tecrîdê 
girantir dike. Yek ji 
kesayetên ku Rêber 
Abdullah Ocalan dîtiye, 
Ebdil Henan Mamo ye 
û derbarê tecrîdê de 
wiha dibêje: “Di sedsala 
21’emîn de wê faşîzim 
bi tecrîda girankirî 
jî, negihêje armanca 
xwe.”R-5

Cîgera Hevserokê Desteya 
Rêveber a Herêma Cizêrê 
Bêrîvan Omer diyar kir ku 
armanca wan belavkiri-
na çanda parastin xweza û 
jîngehê ye û got, pêwîste her 
mirovek li hemberî parastin 
jîngehê xwe berpirsyar bibîne û bi erkê xwe rabe.R-6

‘Armanca me belavkirina çanda 
parastina jîngehê ye’

Welîd Murad bi baldarî û hostayî ku ruh 
dihereke navê, li ser kaxizeke spî ya hişk 
tabloyeke bedew xêz dike 
ku çîrok, çand û mîrasê 
vedibêje. Tabloyên xwe 
xêz dike mîna ku têde 
dijî.R-7 

Bi xeyalên xwe cîhaneke 
dewlemend diafirîne

Kemal Necim

Zana Roj/ Şehba

Xecê Şen

Li Efrînê sûcên dijmirovî yên li dijî zarokan didomin

Ji Jinên Mirî yên Kurdan Jî Ditirsên

Sûcên dijmirovî yên dewleta Tirk a dagirker û çeteyên wê yên li dijî zarokan li Efrînê bênavber dewam dikin. Herî dawiyê di 1’ 
ê Tîrmehê de çeteyekî destdirêjî li zarokek 13 salî kir. komîteya Şilêr li herêma Şehbayê da xuyakirin ku  tevî belgekirina tavahî 
sûcên li dijî  jin û zarokan jî, raya giştî bêdeng dimîne

Piştî dagirkirina Efrînê ji aliyê 
faşîzma Tirkiyê ve, rojane sûcên 
dijmirovî û derveyî exlaqê di 
derheqê jin û zarokan de tên kirin. 
Bi hezaran zarokên temen biçûk 
hatine ravandin û tecawîz kirin, li 
beramberî çavên dayîk û bavên 
wan destdirêjî li zarokên jin hatine  
kirin. Ev kiryar zêdetirî 5 salan e tên 
domandin. Ji kiryarên li dijî zaro-
kan; 6 Gulana 2023 an de zarokek 
10 salî ji aliyê serçeteyekî girûpa 
“El Emşat” ve hat tecawîzkirin, her 
wiha herî dawiyê di 1 ê Tîrmehê 
de careke din ev bûyer xwe du-
bare kir, çetyeyekî dewleta Tirk a 
dagirker destdirêjî li  zarokek 13 
salî ku ji gundê Cûqê ya girêdayî 
bajarê Efrînê ye, kir.
Têkildarî destdirêjiyên ku ji aliyê 
çeteyên girêdayî dewleta Tirk a 
dagirker li dijî  zarokên di Efrînê 
de tên kirin, herwiha  bêdengiya 
navnetewî li himberî van sûcan, 
berpirsa Komîteya Şilêr ya Efrîn û 
Şehba Bedîa Mislêm ji rojnameya 
me re axivî.

`Li ber çavên cîhanê zarok 
tên tecawîzkirin û kuştin` 

Bedîa di destpêka axaftina xwe 
de bal kişand ser dewamkirina 
kiryarên çeteyên dewleta Tirk ku 

di Efrînê de tên kirin û wiha got: 
“Dagirkeriya Tirkiyê û komên çete-
yan bi dagirkirina Efrînê re tavahî 
cureyên binpêkirinan di derheqê 
jin, zarok, ciwan, kalmêr û li xweza-
ya Efrînê pêk anîn. Bi hemû hovîtî 
û qirêjityên xwe destdirêjiyê li gelê 
Kurd yê resen dikin. Bi hezaran 
jin û zarokên temen biçûk hatin 
revandin û destdirêjî li wan hatin 
kirin, heyanî vê kêliyê jî jin û zarok 
tên revandin. Çeteyên bê wîjdan 
ne tenê li dijî jinan, lê belê li dijî 
zarokan jî destdirêjiyê dikin. Li 
beramber çavên cîhanê zarokên 
Efrînê tên tecawîzkirin û kuştin.”

`Bi destekdayîna Tirkiyê ev 
bûyer tên qewmandin` 

Bedîa destnîşan kir ku sucên ku 
tên kirin bi destekdayîna Tirkiyê 
tên pêk anîn û wiha domand: “Di 
tavahî herêmên ku ji aliyê dagirke-
riya Tirkiyê ve hatine dagirkirin, ev 

binpêkirinên ne exlaqî û destdirêjî 
bi awayekî rawa tên pêkanîn. Van 
cûcên ku tên kirin di asta yekemîn 
de faşîzma Tirkiyê destek dide wan 
çeteyan da ku destdirêjiyên bi vî 
awayî pêk werin. Di asta herî jor 
de divê hesab ji dagirkeriya Tirkiyê 
were xwestin û ew berpirisyarê 
yekemên e”.

`Cîhan bi bêdengiya xwe 
hevkarê sûcê dijmirovî ye`

Bedîa anî ziman ku tavahî kiryarên 
dimirovî yên ku ji destpêka dagir-
kirina Efrînê ve  bi destê çeteyan 

tên kirin, tên belgekirin, lê cîhan li 
hemberî van kiryaran bêdeng e û 
wiha domand: “Kiryarên ku ji aliyê 
çeteyan ve, di derheqê jin, zarok 
û tavahî gelê Efrînê de tên kirin, 
tên tewsîqkirin û ji raya giştî re tê 
pêşkêşkirin. Tevî wê jî cîhanê û 
rêxistinên parastina mafên zaro-
kan çavên xwe girtine û bêdeng 
dimînin. Bi vê yekê tê xuyakirin 
ku tavahiya hêzên navnetewî 
hevkarên van kiryaran e”.

`Divê rêxistinên navneteweyî 
bi erka xwe ya exlaqî rabin’

Berpirsa Komîteya Şilêr li Şehbayê 
Bedîa Mislim banga rêxistinên 
navnetewî kir ku bi erka xwe ya 
exlaqî rabin û axaftina wiha bi 
dawî kir: “Ji bo em bikaribin degê 
zarokên ku ji zaroktiya xwe bê par 
mane û rojane rastî destdirêjiyê 
tên bigihînin cîhanê, em di nava 
tevgerê de ne. Herwiha em banga 
rêxistinên parastina mafên miro-
van û zarokan dikin ku li hemberî 
kiryarên çeteyan bêdeng nemînin 
û rê li ber sûcên li dijî zarokan 
bigrin. Divî li ser van sûcan he-
sab ji dewleta Tirk a dagirker û 
çeteyên wê bê xwestin.”  

Her weku tê zanîn Xerîbe Gezer 
di 9’ê Berfanbara sala 2021an de 
li Zindana Tîpa F a Hejmara 1ê 
ya Kandirayê ya Kocaeliyê girtî 
bû û ji aliyê rayedarên dewletê 
ve hat qetilkirin. Ji berî ku ew 
were qetilkirin wê gelek caran di 
nameyên xwe yên ku ji malbata 
xwe re şandibû de behsa şert û 
mercên xwe yên zindanê kiribû. 
Taybetî jî di nameya xwe ya sala 
2020an de ku ji malbatê re şandibû 
û bi rêya malbatê bi raya giştî re 
hatibû parvekirin de anîbû ziman 
ku rayedarên dewletê yên weku 
gardiyan bi awayeke sistematîk 
îşkencê, tacîz û tecawîzê wê dikin. 
Di nameya xwe de xwestibû ku 
di serî de saziyên jinan û saziyên 
mafên mirovan xwedî lê derkevin 
û wê di hucreyên tarî de bi tenê 
nehêlin. Li ser vê bangawaziya 
wê di serî de Tevgera Jinên Azad 
(TJA) û hemû hêzên mafên miro-
van bûn hawara dengê wê û ew 
zehmetiyên ku wê di hucereyên 
tarî de kêşandiye kirin rojeva raya 

giştî û ya Parlementoya Tirkiyeyê. 
Jixwe piştî îşkence û tecawîza ku 
lê dihate kirin kete rojeva Tirkiyeyê 
û şûnde di 9’ê Berfanbara 2021an 
de li Zindana Tîpa F a Hejmara 1ê 
ya Kandirayê ya Kocaeliyê, qaşo 
bi awayeke bi guman li hucreya 
xwe de mirî hatibû dîtin. Lê hem 
di rapora pisporan û hem jî dîmen 
û wêneyên ku piştî qetilkirina wê 
şûnde derketin holê ku ew ji aliyê 
gardiyanên dewletê ve di hucreya 
yek kesî de bi îşkenceyê hatiye qe-
tilkirin. Herwiha qetilkirina Xerîbe 

Gezer a di hucreya yek kesî de 
rûyê polîtîkayên rejîma Tirkiyeyê 
herî şênber nişan dide.
      Hemû cîhan jî dizane ku Xerîbe 
Gezer di 9’ê Berfanbara 2021an 
de li Zindana Tîpa F a Hejmara 
1ê ya Kandirayê ya Kocaeliyê ji 
aliyê rayedarên dewletê ve hat 
qetilkirin û ew li navçeya ku lê 
hatibû dinê Kerborana Mêrdînê 
ji aliyê bi hezaran jinan ve hate 
binaxkirin û ew tevlî karwanên rêya 
azadiya welatê rojê yên nemir bû. 
Lê mixabin dewletê dîsa jî belaya 
xwe ji Xerîbe venekirin û di ser 
cezayê wê de çûn. Weku Xerîbe 
ji ‘binaxîn jîndewer bibe û hatibe 
hesabê qetilkirina xwe bipirse’ 
û bê ku ew hawar bike, em wê 
carekî din ceza bikin û wê bimirînin 
nêzî Xerîbe bûn. Her weku haya 
wan ji qetilkirina wê tunebe û 
her weku ne wan bi destên xwe 
cesedê wê ji zindanê derxistibin 
cezayê giran lê birin. Ev çi ecêbe 
di 29’ê Adara 2023an de 3yemîn 
Daîreya Cezayê ya Dadgeha Bilind 

cezayên giran ê mûebetê li Xerîbe 
Gezer hatibû birin erê kir. Ev jî bi 
awayeke şênber dide xuyakirin ku 
hişmendiya dewletperestiyan çiqas 
ji jinên mirî yên Kurdan ên weku 
Xerîbe Gezer û Dayîka Taybetê 
ku hefteyekê di kolanên Cizîrê de 
mayî jî ditirsin.

Xerîbe sembola meşa 
azadiyê ye

Di 14’ê Adara 2015an de meşa “Ji 
Ocalan re Azadî “ a bi şiara “Bo-
tan ber bi azadiya Rêber Apo ve 
dimeşe” ya ku pêşengiya wê Sêvê 
Demîr û Huseyin Arasan dikirin, li 
warê Mem û Zîn û Binevş Elgalan 
Cizîra Botan dest pê kirî, ji Hezex, 
Kerboran, Nisêbîna rengîn, Mêrdîn 
û ta Çinarê hejmara meşvanan 
digihêje bi hezaran “Meşa Mezin” 
a “Ji Ocalan re Azadî” 7 rojan di-
dome. Di 21ê Adarê bi tevlîbûna bi 
hezaran meşvanan tevlî Newroza 
Amedê dibin û daxwaza azadiya 
Rêberê Gelê Kurd Birêz Abdullah 

Ocalan dikin. Bêguman Xerîbe 
Gezer jî weku her meşvaneke 
xwedî vîn û xwedî biryara erka 
herî pîroz digirte ser milên xwe ta 
dawî jî di vê rêya azadiyê de di-
meşe. Dibe ku ji Botanê ta Amedê 
gelek meşvanan dawî bi meşa xwe 
anîbin, lê ya Xerîbe hêj nû dest 
pê kiribû. Ew ji Meşa Mezin a “Ji 
Ocalan re Azadî” ber bi Pergala 
Xweseriya Demokratîk ve meşiyan. 
Ew di pêvejoya berxwedana herî 
dîroka ya xweseriya demokratîk 
de aktif cîh digire û ta dawî jî li 
ber xwe dide. Hêjayî gotinê ye 
ku meşa wê bi wê pêvajoyê dawî 
nabe û ew her dimeşe. Carîna 
bûye meşvanekê ya rêya dûr û 
carîna jî bûye berxwedanvanekê ya 
zindanê ya felsefeya “Berxwedan 
Jiyan e”. Anku Meş û Berxwedan 
dibin jênegerên jiyana wê. Ew îro 
jî bi Karwanên Rêya Azadiya Kur-
distan re DÎSA DIMEŞE.
Tu di nav Daristana Stêrkan de 
Her Zîndewer bî Xerîbe Can!

Rexneya wêjeyî 

Bi xeyalên xwe cîhaneke dewlemend diafirîne

Di pêvajoya deh salên dawiyê de, 
piştî ku li Rojavayê Kurdistanê 
derfeta derbirîn û nivîsîna wêjeyê 
û weşana berhemên wêjeyê 
fereh bû, her wiha piştî ku pir 
saziyên têkildarî kar û barên 
wêjeyê hatine avakirin û heme 
bêje rojane çalakiyên wêjeyî têne 
lidarxistin. Êdî hijmara kesên ku 
bi wê qadê re mijûl dibin zêde 
bûye, her wiha hijmara deq û 
berhemên wêjeyî yên mîna hel-
best, çîrok û roman û Hwd jî 
zêde bûye. Bi van zêdebûn û 
pêşketinan re mîjarên mîna; ka 
asta van berheman çiqas baş 
e, wêjeya bi zimanê Kurdî li vê 
erdnîgariyê di çi astê de ye? 
Têne gotûbêjkirin.
Di nav van gotûbêjan berê 
nivîskar û xwendevanan jî diçe 
bi ser rexeneya wêjeyî. Ango 
pirseke wiha tê pirsîn; ka gelo 
rexneya wêjeyî li ba me heye lê 
na, rexnegirên wêjeyê hene lê 
na? eger hebin jî gelo dikarin wî 

barê nirxandin û rexnekirinê hil-
girin, yan dikarin bibin navbênkar 
di navbera deqa nivîsandî û 
xwendevanan de?
Bê guman pêşketin an paşke-
tina rexneya wêjeyî jî girêdayî 
pêşketin û paşketina derbirîna 
wêjeyî bi xwe ye. Heman 
sedemên ku hiştine wêjeya Kurdî 
hinekî li gorî ya cîhanê kêm û 
dereng bimîne, wiha jî hiştine 
ku qada rexneya wêjeyî jî kêm 
û dereng bimîne.
Rexneya wêjeyî qadeke zanistê 

ye, sanista xwendin û ravekirin û 
pîvandin û nirxandina berhema 
wêjeyî ye. Karê rexnegiran ne ew 
e ku bêje ev berhem baş e yan 
xerab e. lê belê karê wî berhemê 
bide ber pîvanên rexnegiriyê da 
ku berhemê rave bike û bibe 
navbênkar di navbera berhe-
ma nivîsandî û xwêneran de. 
Her wiha ew dibe alîkar ku yê 
xwêner zanibe berhemê bixwîne 
û çêjê jê bigire.
Ev zanist  an ev pîşe, alavên 
wê hene. Yê rexnegir pêwîste 

xwediyê wan alavan be her wiha 
pêwîste di bikaranîna alavên xwe 
de hosta be. Dîsa pêwîste haj 
alavên xwe hebe û li gorî demê 
û pêvajoyê alavên xwe nû bike, 
biguhere û pêş bixe, yanî ewê 
nikaribe bi alavên kevin û bîr û 
boçûnên kevin rexnegiriyê bike. 
Çawa li cîhanê bi demê re pir 
dibistan û mezheb û ekolên 
wêjeyê derketine û hatine guher-
tin û pêre pir cureyên derbirîna 
wêjeyî yên nû derketine, wiha 
jî pêwîste rexnegir jî li gorî van 
guherîn û pêşketinan boçûn û 
alavên xwe biguhere û nû bike.
Li aliyekî din, rexneya wêjeyî 
berpirsyarî ye. Rexnegir ne tenê 
berhemên wêjeyî dixwîne û 
dinirixîne, lê belê ew berpirsyarê 
nivîsîn û belgekirina çalakiya 
wêjeyê ya welatê xwe yan 
zimanê xwe ye. Eger em îro 
dîroka wêjeya cîhanê dixwînin 
û dizanin ka wêjeya Fransî yan 
a Erebî di kîjan pêvajoyan re 

derbas bûye, û çend ekolên 
wêjeyê derketine û kîjan wêjevanî 
serkêşiya kîjan ekolê kiriye. Ev 
hemû ne bi destê dîrokzanan ha-
tiye kirin, ev bi destê rexnegirên 
wêjeyî hatiye nivîsîn û bûye 
dîrok. Ango rexnegir li bendê 
namîne ku yekî nivîskar berhema 
xwe bide dest û jê bixwaze ku 
bixwîne û binirixîne. Yê rexnegir 
berpirsyar e ku bigere, lêkolîn 
bike, bipirse ka kîjan wêjevanî 
çi nivîsî, ka kîjan berhema nû ya 
helbestê yan çîrokê yan romanê 
hatiye weşandin, di naveroka van 
berheman de çi cureyên wêjeyê 
hene, çi ezmûn û hewldanên nû 
hene, her wiha ew berpirsyar e 
ku van dîtin û xwendinên xwe 
bike nivîs û bike dîrok. Wiha di 
pêşreojê de eger nifşekî Kurdan 
hat û xwest zanibe ka dîroka 
qada wêjeya Kurdî çiye, dê li 
van berheman veger, ji bilî wilo 
dê wêjeya Kurdî tar û mar bibe 
û winda bibe.

Welîd Murad bi baldarî û hostayî 
ku ruh dihereke navê, li ser kaxi-
zeke spî ya hişk tabloyeke bedew 
xêz dike ku çîrok, çand û mîrasê 
vedibêje. Tabloyên xwe xêz dike 
mîna ku têde dijî. Bedena wî li 
vire lê giyanê wî li wire. Dema 
rîşa wî dest bi wênesaziyê dike, 
ew jî pêre diçe cîhaneke din, bi 
wê cîhaneke paralel lê bêbextî 
kêmtir, xêz dike. Dibe hin caran 
jî tabloyên wî, tehliya li welatê wî 
heye nîşan bidin ku ji bo nifşên 
bê bibin belge û dîrok.
Welîd Mûrad (53) şêwekarekî ji 
Qamişloyê ye.  Ev 27 salin dest bi 
şêwekariyê kiriye. Di wê rêwîtiyê 
de bi hezaran tablo xêz kirin. 
Bi wan çîrokên cuda yên çand, 
mîrasa herêm û welatê xwe, 
şehîdên ku di oxira rûmeta axa 
xwe de canê xwe feda kirin, ve-
gotin.
Murad bi rûyekî li ken behsa 
dîroka xwe ya hunerî dike mîna 
ku behsa serdemeke berdewam 
a huner û danê dike ku bi wî 
bi nivîsarên li ser dîwaran  û 
wêneyên zarokatiyê yên ji fîlmên 
kartonî girtine, dest pêkirin.
Murad wiha axivî:“Di biçûkahiya 
xwe de beriya ku vê behreyê di 
xwe de kifş bikim, tevî dayika 
xwe em diçûn cem cîran, dost 
û xizmên xwe. Hemû rûdiniştin 
û behsa mijarên cuda dikirin. 
Çavê min li wêneyên li ser dîwêr 
û neqşeyên li ser perdeyan bû. 

Mîna perdeyên Mem û Zîn yan 
jî tabloyên berê wek Şahmaran, 
Fatma Mexribiye yên di her ma-
leke kurd de hebûn. Ew wêne 
bala min dikişandin. Di detayên 
wan de digeriyam. Dema vedi-
geriyam malê, bilez diçûm û min 
lênûska xêzkirinê dianî. Tişta ji 
wan wêne û neqşan dihat bîra 
min, min hewl dida xêz bikim ta 
ku fêrî wênesaziyê bûm û min 
hîn zêdetir jê hez kir.”

Xilaskirina bilez a tabloyan

Murad gotinên bavê xwe yên di 
derbarê behreya wî de bi bîr xis-
tin û got: “Bavê min, min teşwîq 
nedikir. Her tim digot, ev xiştbişitê 
tu çêdikî bê feyda ne. Digot biçe 
bi xwendinê û dibistana xwe re 
eleqedar bibe. Lê ruxmî wê jî, 
min bi awayekî veşartî wênesazî 
domand. Hinek caran jî min li 

ser dîwaran xêz dikir. Heta ku 
di dawiyê de ketim peymange-
ha hunerê. Li wir mamosteyên 
min piştgiriya behreya min kir. 
Her tim digotin, berhemên min 
bi hostayî ne û ji temenê min 
mezintirin. Ew jî dehfek da min 
ku behreya xwe bêtir pêş bixim 
û bigihijin vê astê.”
Murad di nav dostên xwe de tê 
naskirin ku destê wî di xêzkirina 
tabloyan de sivike. Her tabloyek 
çiqas dijwar be û hûrgulî tê de 
pir bin lê tenê di 3 rojan de xilas 
dike. Pirî caran rengên zeyîtî bi 
kar tîne. Ji ber ku mina Murad 
gotiye, temenê van rengan dirêje.
Herî zêde di saetekê yan jî du 
saetan tabloya bi komirê yan jî 
bi pênivîsa zirêç xêz dike. Bê 
westan xêz dike. Piraniya dema 
xwe di xêzkirinê de derbas dike.
Li gorî ûslûbê dibistana realîst 
wênyên xwe xêz dike. Xwediyên 

vê uslubê bawer dikin ku divê 
bi rastiyê re mijûl bibin. Biyî ku 
bi ûslûbekê xerîb balê bikişînin 
ser mijarên ku dixwazin ragihînin 
civatê. Ev di tabloyên Murad bi 
awayekî zelal xuya dibin.
Têkildarî wê Murad got: “Ez ji 
tiştên diyar û zelal hez dikim. 
Ez hez dikim ku şênî wêneyên 
min bibînin û jê yekser fêm bikin. 
Ez hebim tune bim wateya wê 
nas bikin.”

Wêneyên şehîdan

Murad gelek mijaran xêz dike. Lê 
herî zêde wêneyên şehîdan xêz 
dike û di vê derbarê de got:“Bi 
dilê zarokekî bi welatparêziyê 
û danê dagirtî bi hosteyî min 
wêneyên şehîdên Tevgera Riz-
gariya Kurdistanê xêz dikirin. Ji 
bo wê, ew hîn jî wan xêz dike da 
ku di bîra me de bimînin û bi me 

re bin. Bi saya wan em gihiştin 
vê rojê û me ev destkeftiyên han 
bi dest xistin. Ji bo min gelek 
girînge ez heqî şehîd û xwîna 
wan bidimê ku di oxira pêkanîna 
jiyaneke bi rûmet de dane.”
Murad balkişand ser pêşketina 
hunerê li Bakur û Rojhilatê 
Sûriyeyê û zêdebûna hejmara 
wênesazan li herêmê sal bi sal 
ku di pêşangeha şêwekariyê ya 
dawîn de 109 wênesaz amade 
bûn. Lê beriya 8 salan 50 bû.
Welîd Murad di dawiyê de got:“Bi 
rastî tabloyên xweşik û balkêş 
hebûn. Di nav me de ruhê 
hevrikiyê afirand û pêşangeheke 
serkeftî berhem da. Derfeteke 
xweşik bû ji bo me, ku hevdu 
û behreyên hevdu jî nas bikin. 
Ji bo me, pêşangeh dewat e ku 
tabloyên herî bedew tê de pêşan 
bidin.”

bedîa mislêm

Navenda nûçeyan

‘Armanca me belavkirina çanda parastina jîngehê ye’

Yekîtiya Kedkaran parastina mafê kedkaran e dike

Cîgera Hevserokê Desteya Rêveber a Herêma Cizêrê Bêrîvan Omer diyar kir ku armanca wan belavkirina çanda parastin xweza û 
jîngehê ye û got, pêwîste her mirovek li hemberî parastin jîngehê xwe berpirsyar bibîne û bi erkê xwe rabe.

Kêmbûna rûbera kesk li seranserî 
cîhanê, pirbûna rêjeya şewatan û 
di heman demê de jî belavbûna 
gazên ku ba û xwezayê qirêj dikin, 
nemaze di bajaran de. Ev hemû jî 
di encama pirbûna kargehan de 
ku bê li ziyanên wê yên neyînî li 
ser xweza û mirovan guhdar bikin, 
diçin serî. Vê jî bandoreke neyînî li 
ser jîngehê û pirbûna zindîwarîyê 
kir û bi dest xwe re bandor li ser 
hevsengîya jîngehî û tenduristîya 
giştî kir. Li gor wê jî rêjeya tûşbûna 
bi nexweşîyên dilî û sîngê, her wiha 
rêjeya nexweşîya penceşêrê jî bi-
lind bûye û cîhan li ber wê ye ku 
nexweşîyin nû derkevin.
Tevaya Sûriyayê û bi taybetî herêma 
bakur û rojhilatê Sûriyayê parçe-
yek ji vê êşa jîngehê ye ku bûye 
derdê tevaya cîhanê, nemaze di van 
salên dawîyê de. Di encama êrîşên 
dagirkeriyê yên ser herêmên bakur 
û rojhilatê Sûriyê  jîngeha herêmê 
wêran bûye. Her wiha seba şewata 
daristanan û daran, birrîna bi he-
zaran dar ji aliyên dagirkeriyê ve , 
kêmbûna çavkanîyên avê û daketina 
rêjeya ava çeman û gelek sedemên 
din, li herêma Cizîrê jîngeh wêran 
bûye. Rêjeya tûşbûna bi nexweşîya 

penceşêrê li herêma Cizîrê, li gor 
hevrûkirina bi herêmên din ên 
Sûriyayê re, rêjeya wê gelek bilind 
û metirsîdar bûye; Ev rêjeya bilind 
pir metirsîdar e û berê herêmê ji 
alîyê jîneghî û tenduristî ve, ber bi 
rewşeke xirab ve dibe.
Derbarê girîngiya parastina jîngehê 
de, cîgera hevserokê Desteya 
Rêveber a Herêma Cizêrê û endama 
Pilatforma Jin a Bakur û Rojhilatê 
Sûriyê Bêrîvan Omer ji rojnameya 
me re axivî.
Berîvan diyar kir bi avabûna sîstema 
dewletê, jîngehê zerarên mezin 
dîtin û wiha domand: “Beriya ku 
mirov çêbibin, xweza bi her tişê xwe 
hebû, şert û mercên xwezayê hişt 
ku mirov jiyan bikin û bibin beşek ji 
xwezayê. Herdem hevsengî di navbe-
ra xweza û mirovan de hebû, mirov 
dibû sedma ku xweza geş bibe û li 
hemberî wê jî xweza bûye sedema 

dewama jiyana mirovan. Vê rewşê 
heta demekê dirêj dewam kir. Lê bi 
avabûna sîsetema dewlet, bando-
reke neyênî li xwezayê hat kirin. Li 
ser zihniyeta ku mirov navende û 
divê her tişt bikeve xizmeta wî de, 
xweza dihat qirkirin.” 

’Ya girîng guhertina zihniyeta 
mirov e’

Bêrîvan da zanîn ku di dema niha 
de, li aliyekî  ji bo parastina xwezayê 
Rojeke cîhanî hatiye diyarkirin, li 
aliyê din jî xweza tê talankirin û wiha 
domand: “Mirov ji bo ku planên xwe 
yên qezenckirinê pêk bîne, xwezayê 
talan dike û dibe sedema kêmbûna 
gazên ku zindî li ser wan jiyan dikin û 
avhewaya cîhanê dide guhertin. Mi-
rov li aliyekî banga parastina jîngehê 
dike û li aliyên din jî zerarê dighîne 
jîngeh û derdorê.  Tevî ku çandina 
daran beşek ji parastina xwezayê ye, 
lê beşê herî girîn guhertina zihniyeta 
mirov e. Li cîhanê gelek partî û sazî 
li ser bingeha parastina xwezayê 
hatine damezrandin, lê bi demê re 
bûne beşek ji desthilatdariyê û li 
gorî berjewndiyên xwe kar kirine.”

Dirûtiya rêxistinên navneteweyî

Bêrîvan balkişand ser sûcên dew-
leta Tirk a dagirker yên li hemberî 
jîngehê û wiha got: “Li herêmên 
dagirkirî û bi taybet li herêma Efrîn, 
dewleta Tirk a dagirker bi awayekî 
hovane xwezayê talan û qir dike. 
Ji destpêka dagirkirina Efrîn û heta 
niha li Efrîn zêdeyê 500 hezar dar 
ji aliyê çeteyan ve hatine birîn û roj 
bi roj qutkirina daran dwam dike. 
Dagirkerî bi her awayî xwzayê talan 
dike û jîngehê têk dibe. Li hemberî 
wê jî hêzên navneteweyî, rêxistin û 
saziyên aleqedar ji bo berjewendiyên 
xwe bêdeng dimînin. Ev yek jî dirûtiya 
cîhanê derdixe pêş, ev sazî li aliyekî 
idîa dikin ku ew xwezayê diparêzin 
û li aliyê din jî li hemberî qirkirina 
xwezayî çavên xwe digrin.”

’Sala borî 40 hezar dar hatin 
çandin’

Bêrîvan da zanîn ku ji destpêka 
avakirina Rêveberiya Xweser ve, ji 
bo parastina jîngehê desteyek hat 
avakirin, tevî rewşa şer jî, xebatên 
ekolojî dihatin meşandin û wiha pê da 
çû: “Ji 2016’an de û heta niha xeba-

teke baş hat kirin, tevî ku pirsgirêkên 
heyî tev nehatin çareserkirin, lê kar 
û xebatên bibandor hatin kirin, di 
milê çandina daran de gavên mezin 
hatin avêtin. di sala borî de 40 hezar 
dar hatin çandin, herwiha  îsal jî heta 
niha 30 hezar dar hatine çandin. 
Di heman çarçoveyê de zagonên 
parastina jîngehê hatin derxistin.” 

‘Pêwîste her kes xwe
 berpirsyar bibîn e’

Cîgera Hevserokê Desteya Rêveber 
a Herêma Cizêrê û endama Pilatfor-
ma Jin a Bakur û Rojhilatê Sûriyê 
Bêrîvan Omer axaftina xwe wiha 
qedand: “Ji bo parastina xwezayê 
me gelek perwede û semîner dane, 
hersal di dibistanan de jî çalakî û 
perwrde tên dayîn, li kêleka wê 
perwerdeyên li ser paqijiyê li sazî, 
komîn û şaredariyan dewam tê li-
darxistin. Armanca me ya sereke 
ji kampaniyan,  guhertina zihniyetê 
û pêşxistina parastina jîngehê ye. 
Divê her kes li hemberî parastina 
jîngeh û xwezayê xwe berpirsyar 
bibîne û bi erkê xwe yê exlaqî rabe.” 

Yekî t iya Kedkaran j i  bo 
rêxistinkirin û pêşxistina karê 
kedkarên bakur û rojhilatê Sûriyê 
destekek, herwiha armanca wê 
ya sereke çakkirina rewşa aborî 
û parastina mafê kedkaran e. 

Yekîtiya Kedkaran girêdayî Tevgera 
Civaka Demukratîk (TEV-DEM) e 
û cihê xwe di Civaka Sivîl de digi-
re. Armanca wê ya sereke sazki-
rin, pêşxistin û rêkûpêkirina karê 
kedkaran e, herwiha çareserkirina 
pirsgirêkên kedkaran û parastina  
mafê wan.

 Damezrandina Yekîtiya 
Kedkaran

Yekîtiya Kedkaran di sala 2018’an 
de piştî lidaristina Kongra Tevgera 
Civaka Demokratîk a duyem, li ser 
asta Cizîrê hat damezrandin, her-
wiha nivîsgeh, navend û komîteyên 
xwe li tevahiya navçe û bajarên 
herêma Cizîrê damezrand.
Piştî kongra TEV-DEM`ê ya 3`yan, 
di 2019`an de ev yekîtî rehên xwe 
ji asta herêma Cizîrê ber bi asta 
bakur û rojhilatê Sûriyê ve berfi-
reh kir. Encam ji vê yekê jî navê 
wê ji Yekîtiya Kedkarên Herêma 
Cizîrê bû Yekîtiya Kedkarên Ba-
kur û Rojhilatê Sûriyê. Ev yek ji bo 
pêşxistin, rêxistinkirin û xurtkiri-
na têkiliyên di navbera nivîsgeh û 
komîteyên kedkaran yên li ser asta 

bakur û rojhilatê Sûriyê , gaveke 
mezin û berbiçav bû ku Yekîtiya 
Kedkaran avête pêş.

42 hezar kedkar di bin sîwana 
yekîtiya kedkaran de ne

Hejmara endamê rêveber yên  
Yekîtiya Kedkarên Bakur û Rojhilatê 
Sûriyê, dighêje nêzî 90 endamî. 
Ev Yekîtî bi xwe aboriya xwe bi 
dest dixe. Herwiha kedkarên tevlî 
vê yekîtiyê bûne, hejmara wan li 
ser asta bakur û rojhilatê Sûriyê 
zêdetirî 42 hezar kedkar in, rêjeya 
jinên kedkar yên cihê xwe di nav 
de digirin, ji sedî 25 e. Ev kedkar 
tev jî karên cuda yên weke çandinî, 
xizmetguzarî, pîşesazî û hwd digrin. 

Têkildarî kar û xebatên Yekîtiya 
Kedkarên Bakur û Rojhilatê Sûriyê, 
hevserokê wê Şêro Şero ji rojna-
meya me “Ronahî” re axivî. 

Pêşxistina Kedkaran bi riya 
perwerdeyên curbeur

Şero da zanîn ku ji bo pêşxistina 
kedkaran dewreyên perewerdeyê 
tên dayîn û wiha got: “Armanca 
me ya bingehîn; pêşxistna asta 
bisporî ya kedkaran e. Herwiha ji 
bo pêkanîna vê yekê, karmendên ku 
cihê xwe di nav Yekîtiya Kedkaran 
de digirin; bi awayekî rêxistinkirî 
perwerdeyên fikrî, sincî û pirartîkî 

yên girêdayî kar, ji aliyê Akadîmiya 
Civaka Demokratîk ve, dibînin, 
komsyonên ku perwerdeyan didin 
kesên bispor in. Piştî ku karmendên 
me perwerdeyê distînin, ew jî wê 
berwerdeyê didin kedkaran. Dema 
kedkar li gor van perwerdeyan kar 
dikin, karê wan hêsantir dibe, rastî 
astengiyan nabin, karê xwe zêdetir 
bi rêxistin dikin û di aliyê piratîkî 
de jî, zêdetir pêş dikevin.”
Şero da xuyakirin ku gelek kedkarên 
ku cihê xwe di saziyên Rêveberiya 
Xweser de digrin, ne girêdayî yekîtiya 
kedkaran e û wiha domand: “Em 
bang li kedkarên ku cihê xwe di 
nava saziyên  Rêveberiya Xweser 
de digirin, dikin ku tevlî Yekîtiya 
Kedkaran bibin, da ku karê xwe bi 
awayekî rêxistinkirî bidin meşandin 
û zêdetir pêş bikevin.” 

Parastina mafê kedkaran

Şero diyar kir ku yekîtiya kedka-
ran mafê kedkaran diparêze û wiha 
domand:”Hejmara kedkarên girêdayî 
me, li ser asta bakur û rojhilatê 
Sûriyê 42 hezar kedkar in, ev kedkar 
di dezgehên cuda, kargehên taybet 
û yên giştî ku girêdayî Rêveberiya 
Xweser de kar dikin. Ji bo paras-
tina mafê kedkaran, bi taybet di 
aliyê mûçeyên wan de, em paras-
tina kedkaran dikin. Lê kedkarên 
ne endamên yekîtiya kedkaran ku 
mafê wan tên binpêkirin hene, heta 

ku em parastina wan jî bikin, pêwîste 
tevlî yekîtiya kedkaran bibin.”

Alîkariya ku Yekîtiya Kedkaran 
ji kedkaran re pêşkêş dike

Şêro Şero da diyar kirin ku Yekîtiya 
Kedkaran deriyê alîkariyê ji bo ked-
karan vekirî ye û wiha got: “Me ji bo 
destekdayîna alîkariyê ji kedkaran 
re Sindoqa Hevkariyê ya Kedka-
ran çêkir. Herwiha em peryan di 
vê sindoqê de komî ser hev dikin 
û ger pêwîstya me bi vê sindoqê 
çêbû, bi kar tînin. Di nav kar û xe-
bata kedkaran ya rojane de qezayên 
cuda û di rewşên tenduristî yên 
astng re derbas dibin. Dema ku 
kedkar di dema kar de nexweş ket û 
nexweşî lê giran bû û ger pêwîstiya 
wî bi emeliyatên bijîşkî yên gelek 
pere li wan diçin, hebe, Yekîtiya 
Kedkaran di van rewşan de dibe 
alîkar. Herwiha yekîtiya me ji sedî 
60 pereyên emeliyatên bijîşkî hil-

digre ser milê xwe û vê yekê jî bi 
riya Sindoqa Hevkariya Kedkaran 
dike. Ev sindoq hem dikeve xizmeta 
kedkaran, hem jî ya hevjînên wan. 
Dema rewşên tenduristî yên wiha 
bi hevjînên kedkaran re çêdibin em 
destekê didin kedkaran.” 

Derfetên madî  yên kedkaran

Hevserokê Yekîtiya Kedkaran, Şêro 
Şero axaftina xwe wiha qedand: 
“Em weke Yekîtiya Kedkaran bi 
rewşa aborî ya aloz di dema heyî 
de , dizanin û  keda kedkaran jî 
berçav digrin. Lewma em piştgirya 
kedkaran dikin. Beriya niha pereyên 
ku beramberî kedeke mezin wer-
digrtin, gelekî kêm bûn. Em hewl 
didin ku pereyên ku kedkar wer-
digirin, nêzî mûçeyên karmendên 
Rêveberiya Xweser bin, ango ji 520 
hezar lîreyên sûrî û bi jor ve be. Me 
niha biryar daye ku buhayê rakirina 
tone hesin, berhemên çandinî û hwd 
ji kel û pelan, 10 hezar lîreyên sûrî 
be. Barkirin û hem jî daxistina her 
tonek ji kel û pelan heman rewş e. 
Ev biryar li ser hemû dezgeh, sazî, 
kargeh û hwd tê ferzkirin, lê tenê em 
li ser Kampaniya Newrozê ya kel û 
pelên xwarinê pêk nayînin. Sedem 
jî, da ku ev kampaniya buhayê kel 
û pelan bilind neke û bandoreke 
neyînî li aboriya civakê û li aboriya 
kampaniyê bi xwe jî neke.”

Hêlîn Umît: Rojava zihniyeta DAIŞ’ê hejand
Endama Komîteya Navendî ya PKK’ê Hêlîn Umît diyar kir ku Şoreşa Rojava zihniyeta dewletê ya heyî û ya DAIŞ’ê dihejîne û 
got, bi berdêlên gelekî mezin Şoreşa Rojava hat vê astê, wê tu êrîş nikaribe dilsoziya gelê me ya bi şoreşê re tune bike. Çawa ku 
di dîrokê de Medan bi gelên herêmê re azadî anîn, di roja me de jî weke tevgera Med a serdemê, Kurdîtiya azad wê vê rola xwe 
bilîze.

Endama Komîteya Navendî ya 
PKK’ê Hêlîn Umît tevlî bername-
ya taybet a televîzyona Medya 
Haberê bû û derbarê tecrîda li 
ser Rêber Apo, polîtîkaya dewleta 
Tirk a dagirker, hevkariya PDK’ê 
bi Tirkiyê re, têkoşîna PKK’ê ya 
bê hempa û gelek mijarên din 
nirxandinin girîng kirin. 

’Pergala dewleta tirk, 
rejîmeke qirkirinê ye’

Hêlîn da zanîn ku li Tirkiyê cihê 
ku polîtîka tê diyarkirin, rîjîma 
qirkirinê ya Îmraliyê ye û wiha 
got: “27 meh derbas bûn, em 
ketin meha 28’an. Em nikarin 
tu agahî ji Rêber Apo bistînin. 
Buroya Hiqûqê ya Sedsalê di 
daxuyaniya xwe de diyar kir 
ku em di serdema herî giran a 
tecrîda li ser Rêbertiyê de der-
bas dibin. Bi rastî, ev tespîteke 
pir rast e. Yên ku dizanin rejîma 
qirkirinê ya Îmraliyê bixwînin, yên 
ku rast lê binêrin, dikarin bi rêya 
vê yekê armancên dewleta Tirk 
bixwînin. Eger em dixwazin rasti-
ya Tirkiyeyê fêm bikin, li Tirkiyeyê 
siyaset ango çi armanc tê kirin 
dixwazin fêm bikin, divê em za-
nibin rast li rejîma qirkirinê ya li 
Îmraliyê binêrin. Li Tirkiyeyê cihê 
ku polîtîka tê diyarkirin, rejîma 
qirkirinê ya Îmraliyê ye. Helbet 
Îmralî jî li dijî wê navenda berxwe-
dan û têkoşîna ye. Mînaka berx-
wedana Rêberê me ya li hemberî 
rastiya Qirkirina Îmraliyê di dîrokê 
de nîne. Em bi israr balê dikişînin 
ser rejîma li Îmraliyê û pêkanînên 
li Îmraliyê. Ev ne tenê polîtîkayên 
li ser Rêberê me ye. Divê ev yek 
rast were fêm kirin. Rastiya li vir, 
rastiya qirkirina Îmraliyê dide xu-
yakirin ku sîstema dewleta Tirk 
ji bo Kurdan rejîmeke qirker e. 
Ji ber ku li Îmraliyê polîtîkayên 
qirkirinê tên meşandin. Heta ev 
rastî neyê dîtin û nekeve hesabê, 
ne li ser navê Kurdan siyasetek 
dikare were meşandin, ne jî li ser 
navê demokrasî, mafên mirovan 
û azadiyên li Tirkiyeyê siyasetek 
were meşandin.” 

‘Ji niha û pê ve ti kes nikare 
gelê kurd bixapîne’

Hêlîn da xuyakirin ku li Tirkiyeyê 
hêza sereke ya guherînê, komara 
demokratîk, welatê demokratîk 
û netewa demokratîk temsîl 
dike Tifaqa Ked û Azadiyê ye 
û wiha domand: “Li Tirkiyê sê 
xetên siyasî hene;li aliyekî dewlet, 

hêzên girêdayî dewletê hene. Di 
vî warî de AKP û MHP’ê weke 
tifaqa cumhur cih girtin. Yên din 
jî wek CHP, ÎYÎ Partî, Partiya Deva 
û Tîlafa Milet ya bi vî rengî cih 
digirin. Lê ev hemû çareseriyên 
dewletparêz in. Ew polîtîkayên 
ku em ê çawa polîtîkayên heyî 
yên dewleta Tirk a heyî bidomînin 
dişopîne. Ew ne partiyên ku gu-
hertin xistin rojeva xwe de bûn. 
Li Tirkiyeyê Riya Sêyem e ku 
hêza sereke ya guherînê, komara 
demokratîk, welatê demokratîk, 
neteweya demokratîk temsîl dike; 

Tifaqa Ked û Azadiyê ye. Tablo-
yek wisa heye. Ji niha û pê ve ti 
kes nikare gelê Kurd bixapîne. 
Ew nikare bi kirasê Demokratan 
xapandinê bike.”

‘PDK’ê li dijî hebûna gelê 
kurd amûreke êrîşan e’

Hêlîn diyar kir ku ne tenê di 
nava sînorên Tirkiyeyê de êrîş 
pêk tên. Li her derê pêk tên. 
Di serî de li Kurdistanê pêk tê, 
li Rojavayê Kurdistanê pêk tê, 
dema derfet dibîne li Ewropa jî 
êrîş pêk tê  û wiha domand: “Li 
Başûrê Kurdistanê dewleta Tirk 
van tiştan bi tena serê xwe nake. 
Dema ku hevalê Baran şehîd bûyî, 
Mesrûr Barzanî çûbû Tirkiyeyê. 
Ne tesadufe ku di dema şehade-
ta Huseyîn Arasan de jî Mesrûr 
Barzanî çû Tirkiyeyê. Di polîtîkayê 
de tesaduf tune ne. Di vê wateyê 
de PDK li dijî şerê hebûn û aza-
diya gelê Kurd, amûreke êrîşan 
e. Yên ku êrîşên bi vî rengî di-
kin, dibezin diçin Hewlêrê. Ev tê 
wateyê ku xwediyê wan li wir in.
Hêlîn da zanîn ku bi hevdîtinên 

Astanayê, bi êrîşên li ser Rojava 
armanc ew e ku gelê Kurd sta-
tuya siyasî bi dest nexe û wiha 
got: “Li Astanayê biryar dan ku 
ji rewşa heyî ya li Sûriyeyê sûd 
werbigirin û hêzên ku hatine 
rewşa rêveberiyê, qebûl nekin. 
Li ser wî bingehî jî ji bo Tirkiyeyê 
hîn zêdetir teşvîkî van êrîşan bi-
kin, onay dan. Divê mirov li vir 
bandora Rûsya û Îranê bibîne. 
Ez dikarin vê bibêjim, ji tifaqa 
Kurd-Fras wê Fars qezenc bikin. 
Ti tifaqa Tirkiyeyê bi Farsan re 
nabe. Hem tiştên dîrokî û hem 

jî îdeolojî, destûra vê yekê na-
din. Dewleta ku herî zêde xwedî 
kevneşopiya rêveberiyê ye, dew-
leta Îranê ye. Îran Tirkan pir ji 
nêz ve nas dike. Dema Tirk ji 
Asyaya Navîn tên, dewletbûnê 
hinekê ji Îranê fêr dibin. Îran di 
bunyeya NATO’yê de bi bandora 
Îsraîlê di bin zextê de ye. Li ser 
Azerbaycanê re jî tiştek heye ku 
Îranê dorpêç dike. Bi rastî jî tişta 
ku Îranê demokratîk bike, di dema 
pêş de li herêmê bi bandortir 
bike; tifaqa ku bi gelê Kurd re 
çêbike ye.”

‘Rojava zihniyeta daîş’ê 
dihejîne’

Hêlîn da xuyakirin ku bi berdêlên 
gelek mezin Şoreşa Rojava gi-
hişt vê astê û wiha got: “Heval 
Yûsra Derwêş, Leyman Şiwêş 
û Firat Tûma şehîd bûn. Rojava 
cihekî biçûk e, lê zihniyeta dew-
leta neteweyî ya heyî dihejîne, 
ziniyeta DAÎŞ’ê dihejîne. Ji ber 
sîstema Rêveberiya Xweser ev 
hevalên me yên jin, hatin qetil-
kirin. Bi berdêlên gelekî mezin 

şoreşa Rojava hat vê astê. Êrîşên 
bi vî rengî nikare dilsoziya gelê 
me û jinan a bi şoreşê tune bike. 
Lewma di pêvajoya li pêşiya me 
de êrîş wê dewam bikin. Ji bo ku 
gelê Kurd statuyê bi dest nexe, 
hêzên herêmê wê hewl bidin ku 
ne tenê bi Tirkiyeyê re, bi hêzên 
cur be cur re tifaqê çêbikin û 
pêşiya vê yekê bigirin. Lê çawa 
ku di dîrokê de Medan rolê xwe 
lîst û bi gelên herêmê re azadî 
anîn, di roja me de jî weke tevgera 
Med a serdemê, Kurdîtiya azad 
wê vê rola xwe bilîze.”

‘Zîlanê Rêber Apo, Rêber 
Apo jî zîlan heta hucreyên 

xwe hîs kir’

Hêlîn bal kişand ser Salvegera 
27’emîn a şehadeta heval Zîlan  û 
wiha domand: “27 sal li ser çala-
kiya wê derbas bûn. Rêbertî wiha 
got, ‘Me ji bo bîranîna Zîlanê bi 
jiyana azad re hevpeyman çêkir, 
me xwest jiyana azad pêş bixin’. 
Ji ber ku banga Hezîranê banga 
jiyana azad bû. Rêbertî bi rastî 
jî bi vê çalakiyê gelek bandor 
bû. Dema ku destpêkê bihîstî, 
hîna rapora heval Zîlan nehatibû. 
Mînak yek ji pirsên ku ji me kirî, ev 
bû; ‘Bifikirin heta hucreyên xwe, 
xwe teqandin tê çi wateyê?’ Ev 
di heman demê de nîşa dike ku 
rastiya Zîlanê, heval Zîlan Rêbertî 
heta hucreyên xwe hîs kir. Pişre 
rapora heval Zîlan hat. Ez dikarin 
bibêjim ku wê şevê hemûyê ne 
raza. Rêbertî li ser rapora wê 
lêhêrbûn kir. Piştî nameya wê 
hat, Rêbertî got
ku ‘Ez jî di bin fermana Zîlanê de 
me’. Ji xwe piştre Rêbertî got, 

‘Zîlan manîfestoye, banga xeta 
jiyana azad e’.”

‘PKK hêza siyaset û fikirinê 
ye’

Hêlîn Umît da zanîn ku PKK 
ne tenê tekoşîneke çekdarî 
dimeşîne, teqez hêzeke siyasî 
ye, hêza polîtîk a gelê Kurd e û 
wiha dewam kir; “Em rû bi rûyê 
êrîşekenê ku dixwaze PKK’ê tenê 
weke rêxistine şer nîşa bike û 
bi vî rengî tune bike. Lê gelê 
Kurd û mirovên bi wijdan jî di-
zanin ku PKK ti carî tenê nebûye 
tevgereke ku têkoşîna çekdarî 
dimeşîne. Beriya her tiştî PKK 
tevgereke fikirinê ye. Ji xwe eger 
PKK wisan nebûya, nedikarî gelê 
Kurd bandor bike. Nedikarî evqas 
argumanên siyasî bi hilberîne. 
Helbet evane hemû bi pêşengiya 
Rêbertiya me pêş ketin. Rêbertî 
ji destpêkê ve wiha got, ‘Eger 
rêyek din hebûya, eger êrîşên 
giran ên di navbera 1980-82’an 
de li girtîgehan nebûya, êşkence 
neban, êrîşên komkujiyan neban, 
PKK hîn zêdetir wê weke tevgere 
îdeolojîk pêş ketiba’.

’PKK gele , gel li vir e’

Endama Komîteya Navendî 
ya PKK’ê Hêlîn Umît wiha got: 
“Êrîşek heye ku dixwazin PKK’ê 
terorîze bikin. PKK gel e. Me ev 
yek ji gel re negot, gel ev tişt got, 
‘PKK gel e, gel li vir e’. Divê gelê 
me di her derfetê de berzkirina 
vê dirûşmeyê, bidomîne. Ji ber 
ku bi rastî jî PKK gel e. PKK bû 
gel, bû neteweyî. Ti kes nikare 
vê înkar bike. Tunekirina PKK’ê, 
tê wateya qirkirina gelê Kurd. Tê 
wateya belavkirina hebûna wê 
ya neteweyî. 50 sal in em bêyî 
navber, li ser vê xakê şehîdan 
didin. Bi vî rengî em Kurdîtiyê 
didin jiyîn. Her hal gel vê mafê 
dide me ku em li ser gelê Kurd 
yan jî li ser mijarên ku gelê Kurd 
eleqeder bike, biaxivin, mafê 
çêkirina polîtîkayê û wezîfeya 
wê jî ev gel dide me. Ev wê de-
wam bike. Ti kes nikare pêşî li 
vê bigire. Di vî warî de nêzîkatiya 
gelê me ya têkildarî vê yekê, heta 
niha li holê ye. Her cure fedakarî 
raber kir, li ser vê xeta şehîdan, 
di çarçoveya rastiya berxwedanê 
ya ku PKK’ê danî holê de, di ro-
nahiya Rêber Apo de heta niha 
meşand. Ji vir û şûn de jî wê bi 
vî rengî bidome.”

Li Rojava koçberî, pirsgirêkeke 
girîng e. Piştî şerê navxweyî yê 
Sûriyeyê, ji ber êrîş û kiryarên ho-
vane yên çeteyên weke DAIŞ û El 
Qaîde’yê û êrîşên dijber ên rejîmê, 
koçberiyeke mezin çêbû. Hejmara 
kesên ku koçkirine nayê zanîn. Lê 
belê tê diyarkirin ku ji deh milyonî 
zêdetir mirov koçî derveyî welat 
û nava welat kir. Ev bûyera koçê 
hêj bi dawî nebûye. Li aliyekî 
bangewaziyên vegerê li penaberan 
tê kirin û tê gotin ku ji bo vê xebat 
têne kirin, li aliyê din jî koçberiyên 
nû di rojevê de ne.
Weke ku tê zanîn Rojava di binê 
êrîş û gefên giran ên Tirkiyeyê 
de ye. Herêmên weke Efrîn û 
Serêkaniyê hatine dagirkirin. Gel-
heya Kurd, ji van herêman hate der-
xistin. Di wateya rastîn de qirkirine-
ke nijadî hate meşandin. Her wiha 
her cûre sûcên şer û yên mirovahiyê 
hatin kirin. Tiştên ku hatine kirin bi 
van sûcan sînordar neman. Dewleta 
Tirk li herêmê bi deh hezaran çete 
bi cih kirine û bera ser gel dane. Te-
vahiya Rojava jî bi awayekî domdar 
ji hewayî û bejahiyê ve tê bom-
bebarankirin. Bi êrîşên balafirên 
bêmirov û bi reşkujiyan, bi dehan 
mirov hatin kuştin. Li ser sînoran 
hertim mirov têne kuştin.

Dewleta Tirk, ewlehî û istiqrara 
herêmê xerab dike. Armanca wê 
ew e ku herêmê vala bike û kurdan 
li herêmê nehêle. Tirkiye hemû 
riyên çareseriyê jî dixitimîne. Gel 
pêşiya xwe nabîne. Nediyariye-
ke siyasî heye. Tirkiye di derbarê 
paşerojê (dahatû) de jî baweriyekê 
û riyeke çareseriyê nahêle. Arman-
ca sereke ya van siyaset û êrîşan 
ew e ku Tirkiye dixwaze projeya 
xwe ya qrikirinê ya sed salî ya li 
dijî Kurdan bigihêjîne encamê. Ji 
ber vê yekê jî li dijî Kurdan, siya-
seta qirkirina civakî di meriyetê 
de ye. Ji aliyekî ve dagirkerî, 
komkujî û bêewlehiyê bi rêxistin 
dike û ji aliyê din ve jî xebatên 
sîxuriyê, bikaranîna madeyên hişbir 
û qaçaxçitiyê pêş dixe. Hewl dide 
mirovan ji mirovahiyê û civakê jî ji 
civakîbûnê derxe. Heger Kurd be, 
divê statûyekê bi dest nexe!
Di demên dawî de madeyên hiş-
bir gelekî dixin nava herêmê. 
Bikaranîna van madeyan zêde dibe. 
Hewl didin bi vî awayî ciwanan 
tune bikin û heyfa xwe ji Kurdan 
hilînin. Ciwanên Ereb û tevahi-
ya bakur û rojhilatê Sûriyeyê di 
armanca vê siyasetê de ne. Li ser 
herêmê dorpêçeke giran jî heye. 

Hikûmeta Sûriyeyê bixwe jî li ser 
herêmên weke Şêx Meqsûda Helebê 
û Şehbayê dorpêçekê dimeşîne. Her 
wiha ji tiştên ku destûrê didin ku 
derbasî bakur û Rojhilatê Sûriyeyê 
bibin jî bacê distîne. Ji xwe rewşa 
aboriyê ya herêmê ne baş e. Dolar 
hertim buha dibe. Zêdebûna buhayên 
sûkê jî jiyana gel dijwartir dike.
Rewşa aboriyê ya li Rojava, li 
gorî herêmên di binê serdestiya 
rêveberiya Şamê de gelekî baş e. 
Li herêmên rejîmê, buhayên sûkê ji 
herêmên Rêveberiya Xweser gelekî 
zêdetir in. Mirov matmayî dimîne 
ku li van herêman mirov çawa dijîn. 
Weke ku ev pirsgirêkên aboriyê ne 
bes in, propogandayên reş belav 
dikin û ji bo ku di nava gelan de 
bêbaweriyê pêş bixin, nijadperestiyê 
belav dikin. Ji ber ku azadiya 
ragihandinê û demokrasî tune ne, 
dengê gelên Sûriyeyê dernakeve. 
Bêhna gel hatiye çikandin. Kes 
vê rewşê nîqaş nake û rexne nake. 
Rewşa herêmên xweser jî berovajî 
vê yekê ye. Gel, bi riya meclîsan 
karên xwe dimeşîne. Gel, di rewşe-
ke demokratîk de hemû pirsgirêkên 
xwe nîqaş dike û dema şaşitî û 
kêmasî hebin jî dikarin rexne bikin.
Rêveberiya Xweser dikare ji bo 
tevahiya Sûriyeyê bibe mînak û ser-
boriyeke serkeftî. Lê belê ji ber ku tê 
de Kurd hene dewleta Tirk ji bo ku 
wê ji holê rake demildest êrîş dike. 
Niha jî ji bo ku Rêveberiya Xweser 
ji holê rake, hewl dide hevkariyê bi 
hikûmeta Şamê re bike. Rûsya jî ji 
bo vê yekê alîkariyê dike. Dewleta 
Tirk heta doh jî hewl dida rêveberiya 

Beşar Esed ji holê rake. Dema ev 
yek pêk nehat jî niha jê re  dibêje 
“werin em bi hev re Kurdan ji 
holê rakin”. Li vê cîhanê dikarin 
bi herkesî re li hev bikin, lê belê 
bi Kurdan re na! Ev, kevneşopiya 
dewleta Tirk e.
Heger Kurd û gelên din ên herêmê 
dev ji axa xwe berdin û biçin der-
ve, wê ev dijminahî û hewldanên 
tunekirinê zêdetir bibin. Heger 
ev yek pêk were, tiştên ku tank, 
balafir û artêş nikarin bikin, em ê 
xwebixwe bikin. Kesên ku koç di-
kin, hewlên dewleta Tirk û rejîmên 
otorîter xurt dikin. Dibe ku di şer 
de mirin hebe. Lê belê koçberî jî 
mirin e. Di koçberiyê de mirov ji 
rehên xwe qut dibin û ji çanda xwe 
dûr dikevin; her wiha di warê çandî 
û polîtîk de dimirin û di nava welat 
û çandên din de dihilin. Di rewşeke 
wiha de mirov çi bike jî nikare ji 
bişaftinê rizgar bibe.
Hin sedemên din ên koçberi-
ya Kurdan jî hene. Li Başûr û 
Ewropayê, hejmara kesên ji Rojava 
zêde dibe. Lingekî kesên ku diçin jî 
li welat dimîne. Nasên wan, dostên 
wan hene. Ew jî hevdu dikişînin; 
rê didin ber hev û alîkariya hev 
dikin. Bi kurtasî, kesên ku diçin 
Ewropayê yan jî welatên din, ji 
bo kesên Rojava jî dibin mînakên 
nebaş û koçberiyê bi wan xweş 
dikin. Ji vê hêlê pêwîst e weke 
pirsgirêkeke hebûn û tunebûnê em 
xwe bi welatparêziyê ve girê bidin 
û xwedî li axa xwe û welatê xwe 
derkevin.

PÊWÎST E EM JI KOÇBERIYÊ RE 
BÊJIN “NA”

Reşo Mihemed/Qamişlo

‘Bêencambûna Civînên Astanayê, 
ji ber helwesta dagirkeran e’

‘Rêber Apo hêza têkoşînê da me’

Sekreterê Partiya Çep a Demokrat a Kurd li Sûriyê Salih Gedo da zanîn ku bêencambûna Civînên Astanayê, sedem 
jê helwest û berjewendiyên dagirkeran e, herwiha tekez kir ku çareseriya kirîza Sûriyê di Beyannameya Rêveberiya 
Xweser de ye.

12 sal in kirîza Sûriyê û rewşa 
gel bi giştî li aloziyê de ye, her 
ku diçe jî rewş aloztir dibe, sedem 
jî destwerdana hêzên navneteweyî 
di kirîza Sûriyê de û hewildanên 
wan yên pêkanîna pirojeyên xwe 
yên dagirkeriyê ye û karkirina ji 
bo berjewendiyên xwe. 
Ji bo çareserkirina kirîza Sûriyê 
bi 10’an civîn û hevdîtin li ser asta 
navneteweyî pêk hatine, lê ji ber 
ku hêzên di van civînan de beşdar 
dibin ji bo berjewendiyên xwe kar 
dikin û nûnertiya gelên Sûriyê na-
kin, tevahiya civîn û hevdîtinên di 
vê çarçoveyê de bê encam dimînin. 
Herî dawiyê di 21 Hizîranê  de 
Civîna Astana ya 20`emîn, hat lidar 
xistin, hêzên ku di vê civînê de 
beşdar bûn ji bo berjewendiyên 
xwe planên xwe yên li dijî gelên 
Sûriyê eşkere kirin.  Piştî lidarxis-
tina civînê, dewleta Tirk a dagir-
ker êrîşên xwe yên li dijî herêmên 
bakur û rojhilatê Sûriyê zêdetir 
kirin, tê xuyakirin ku di civînê de 
planên qirêj yên li dijî gelên bakur 
û rojhilatê Sûriyê hatine sazkirin. 
Li gorî siyastmedaran wê civînên 
ku gelên Sûriyê temsîl neke tu 
çareseriyê bi xwe re neyine, 
berovajî wêjî, wê kirîzê kurtir û 
aloztir bike.
Li aliyekî din, Rêveberiya Xwe-
ser ya Bakur û Rojhilatê Sûriyê ji 
destpêka ku hatiye damezrandin û 
heta niha, ji bo çareserkirina kirîzê 
gelek hewildan kirin, herdem dide 
xuyakirin ku deriyê wê ji tevahiya 
aliyên Sûrî re vekiriye û çareserî wê 
bi danûstendinên sûrî-sûrî pêk bê. 
Rêveberiya Xweser di 18`ê Nîsana 
2023’an de, ji bo çareserkirina alo-
ziya Sûriyeyê beyannameyek ku jin 
9 xalên sereke pêk tê, ragihand. 
Beyanname ji aliyê gelek hêz, partî 
û kesayetên sûriyeyî û erebî ve bi 
erênî hat nirxandin, lê hikumeta 
Şamê careke din tekiz kir zihniyeta 
wê nehatiya guhertin, herwiha ew 

ji bo çareserkirina kirîza Sûriyê tu 
gavan navêje û dixwaze ku temenê 
kirîzê dirêjtir bike.
Têkildarî encama Civîna Astanayê, 
herwiha Beyannameya Rêveberiya 
Xweser ya ji bo çareserkirina kirîza 
Sûriyê sikrtêrê Partiya Çepa De-
mukrat A Kurd, li Sûriyê Salih Gedo 
ji Rojnameya me “Ronahî” re axivî.
 

 ‘Beşdarên civîna Astanayê 
kujerên gelên Sûriyê ne’

Salih Gedo diyar kir ku helwesta 
hêzên navdewletî ya neçareser-
kirina kirîza Sûriyê hişt ku civînên 
Astanayê bêencam bimînin û wiha 
got: “Ev ne cara yekê ye ku hêzên 
navdeweletî yên weke Rûsya, Îran 
û dagirkeriya Trkî bi amadebûna 
hikumeta Şamê û Opozisyona 

Sûriyê civînên weke Astana, 
Cinêv û hwd lidardixin. Herwiha 
ev hêzan qaşo ji bo çareserkirna 
kirîza Sûriyê kar dikin û civînên 
wisa  li darxin, di rastî de destê wan 
di xwîna gelên Sûriyê de hebû û 
hînjî rola wan ya xerab berdewam 
e. Civîna Astanayê ya 20`an jî, ne ji 
bo çareserkirina pirsgirêkên gelên 
Sûriyê bû. lê belê ji bo berdewam-
kirina şer û pevçûna di hundirê 
Sûriyê de bû, herwiha pêkanîna 
pilanên hêzên dagirker yên wekî 

dewleta Tirk bû, Tirkî bû. Armanca 
sereke ya van hêzan hedefgirtina 
Rêveberiya Xweser e. Di encamê 
de dîsa ev civîn nebû bersiv ji bo 
kirîza Sûriyê û helwsta wan ya 
dijberî gelên Sûriyê û Rêveberiya 
Xweser hate diyarkirin.” 

‘Çareserî di Beyannameya 
Rêveberiya  Xweser de ye’

Gedo da zanîn ku çareseriya kirîza 
Sûriyê di  Beyannameya Rêveberiya 

Xweser de ye û axaftina xwe wiha 
domand: “Kirîza Sûriyê sala xwe 
ya 12`yan derbas kir, ji destpêka 
wê heya niha gelek civînên weke 
Astanayê ji bo bidawîkirina kirîza 
Sûriyê hatine lidarxistin. Lê ji ber 
ku hêzên beşdar nûnertiya gelên 
Sûriyê nakin, tevahiya van civînan 
bê encam bûn, êdî baweiya gelên 
Sûriyê bi hêzên navneteweyî ne-
maye, niha riya çareseriyê tenê di 
Beyannameya Rêveberiya Xwe-
ser de ye û gelên Sûriyê jî di wê 

bawereriyê de ne ku Rêveberiya 
Xweser wê çareseriyê bîne. Di 
heman çarçoveyê de ji her kesî 
re eşkere ye ku beyanname wê 
bibe çarereseriya kirîza Sûriyê 
û danûstendinên Sûrî-Sûrî gava 
yekem ya çareseriyê ye. Ji ber ku 
bingeha çareseriyê dûrketina ji 
hêzên navdewletî û yekîtiya gelê 
Sûriyê ye. Ev yek jî wê têkbirina 
dagirkeriya li ser herêmên bakur 
û rojhilat Sûriyê û herêmên din  
bi xwe re bîne.”  

‘Ji bo têkbirina êrşîna 
hevgirtina gelan pêwîste’

Sikrtêrê Partiya Çepa Demukrat 
A Kurd li Sûriyê, Salih Gedo tekez 
kir ku pêwîst e pêkhateyên ba-
kur û rojhilatê Sûriyê li dijî êrîşên 
dagirkeriya Tirk  hevgirtina xwe 
xurtir bikin û axaftina xwe wiha qe-
dand: “Rojane dagirkeriya Tirk êrîşî 
herêmên bakur û rojhilatî Sûriyê 
dike, herwiha şervanên QSD`ê, 
pêşengên şoreşê, kesên welatparêz 
û sivîlan jî hedef digire. Ev êrîşên 
derjmirovî yên li dijî herêmên ba-
kur û rojhilatê Sûriyê, di serî de 
gelên herêmê û projeya neteweya 
demokratîk dike armanc. Di çarço-
veya pêkanîna palnên dagirkeriyê, 
dewleta Tirk guhertina demugrafî 
ya herêmên bakur û rojhilatê Sûriyê 
bi awayekî lez dimeşîne.Yekhelwes-
tiya pêkhateyên bakur û rojhilatê 
Sûriyê ya li dijî dagirkeriya Tirkî 
û hevgirtina gelan ya li dijî êrîşên 
hovane, bi serê xwe berxweda-
niyeke mezin e û dibe sedema 
têkbirina planên dagirkeriya Tirk. 
Dewleta Tirk ya dagirker jî, ji vê 
yekê ditirse û bi tevahiya hêza xwe 
êrîş dike. Ji bo pûçkirina planên 
dagirkeriyê, pêwîste gelên herêmê 
dest bidin hev û hevgirtina xwe ya 
li dijî pilanên qirêj yên dagirkeriya 
Tirkî bi hêztir bikin.”

Şêx Ehmed Hemo diyar kir ku 
Rêberê Gelê Kurd Abdullah 
Ocalan hêza têkoşînê daye wan 
û destnîşan kir ku dem hatiye 
ew rabin ser piyan û hesab ji 
dagirkeriyê bixwazin.”

Şêx Ehmed Hemo ku li nava civakê 
bi navê Şêx Mişmiş tê naskirin, yek 
ji wan kesan e ku di salên 1990’î 
de derfet dît ku Rêberê Gelê Kurd 
Abdullah Ocalan bibîne, ji nêz ve 
nas bike. Şêx Mişmiş ji ANF’ê re 
qala wê demê û rêxistiniya li nava 
civakê kir.
Şêx Mişmiş bal kişand ser zext û 
zordariya hingî ya rejîma Baasê 

û destnîşan kir ku li gel vê yekê 
jî wan li ber xwe dan, serî li ber 
dagirkeriyê hildan.
Şêx Mişmiş got, “Mîna li her beşên 
Kurdistanê, li Rojavayê Kurdistanê 
jî rejîma Baasê dixwest Kurdan 
bêhêz bihêle. Li hemberî zextên 
rejîmê, me jî bi rengekî veşartî 
rêxistiniya xwe meşand.”
17’ê Gulana 1995’an ji bo Şêx 
Mişmiş rojeke taybet bû, ku bi vî 
rengî vedibêje “Wê rojê min şans 
dît ku Rêber Apo bibînim. Rêber 
Apo hêzeke bêhempa da me. Ji bo 
têkoşîna li ser xeta şehîdan, ji bo 
dewamkirina berxwedanê Rêber 
Apo ji bo me bû hêz.”

Şêx Mişmiş anî ziman ku Rêberê 
Gelê Kurd Abdullah Ocalan naşibe 
ti serokên cîhanê û got, “Rêber 
Apo xwedî kesayetekî dilnizm û 
zane ye.”
Bi dewamî Şêx Mişmiş got, “Bi 
saya fikrê Rêber Apo vaye tevgera 
azadiyê li her derê ye û xwe ispat 
kiriye.”
Şêx Mişmiş anî ziman ku hêzên 

desthilatdar û serwer, fikrê 
Rêberê Gelê Kurd li dijî xwe weke 
metirsiyekê dibînin, lewma komp-
loya navneteweyî pêk anîn û niha 
tecrîdeke giran li Îmraliyê ferz dikin.
Şêx Mişmiş destnîşan kir ku fikir 
û felsefeya Ocalan di nava wan 
de ye, bi saya vî fikrî projeya ne-
teweya demokratîk hatiye avakirin 
û bûye hêzek.
Herî dawî jî Şêx Mişmiş diyar kir 
ku Rêberê Gelê Kurd Abdullah 
Ocalan ji bo azadiya gel xwe ki-
riye feda û got, “Divê em jî rabin 
ser piyan û hesab ji dagirkeriyê 
bixwazin.”ANF

Berxwedana  Rêber Ocalan Pilanên 
Faşîzmê Rûxand

Dewleta Tirk a faşîst hewil dide ku di şexsê Rêber Ocalan de tevahiya gelên azadîxwaz tune bike û roj bi roj tecrîdê 
girantir dike. Yek ji kesayetên ku Rêber Abdullah Ocalan dîtiye, Ebdil Henan Mamo ye û derbarê tecrîdê de wiha 
dibêje: “Di sedsala 21’emîn de wê faşîzim bi tecrîda girankirî jî, negihêje armanca xwe.”

Ji 25 mehan ve tecrîdeke giran 
li ser Rêber Ocalan tê meşan-
din. Faşîzma Tirkiryê rê nade ku 
parêzer û malbata Rêber Apo 
derbasî Îmraliyê bibin yan jî bi 
wî re hevdîtinan pêk bînin, her 
wiha tu rêxistin derbas nabin û 
agahiyên zelal nayên wergirtin. Bi 
siyaseta girankirina tecrîdê, dewle-
ta Tirk a dagirker di asta yekemîn 
de dixwaze hêza gelê Kurd têk 
bibe û îradeya wan bişkîne. Lê 
belê gelê Kurd li çar aliyên cîhanê 
ji bo têkbirina vê siyasetê têkoşîn 
dikin.
Girydayî tecrîda girankirî ya ku li 
ser Rêber Ocalan tê domandin 
endamê Saziya Malbatên Şehîdan 
li Şehbayê Ebdil Henan Mamo ku 
yek ji kesayetên di sala 1993’ an 
Rêber Ocalan dîtiye ji rojnameya 
me re axivî.

`Di sala 1993’an de me Rêber 
Apo dît`

Henan di destpêka axaftina xwe 
de bal kişand ser dîtina wî ji Rêber 
Apo re û wiha got: “Di sala 1993’an 
de li bajarê Helebê yekemîn car me 
Rêber Apo dît û nîqaş li ser doza 

azadiya Kurdistanê hatin kirin. Ev 
hevdîtin ji bo me weke derfeteke 
dîrokî bû ku em bi Rêberê gelê 
kurd re rûniştine û behsa rastiya 
gelê Kurd û rastiya dijmin dikin. 
Rêber Apo çend mijarên sere-
ke bi gel re parve kir; yek ji wan 
rastiya mêtîngeriya Kurdistanê, 
rastiya dijmin, her wiha siyaseta 
ku di Rojhilata Navîn de tê me-
şandin bû. Dema Rêbertî behsa 
van rastiyên ku em yekem car pê 
dibihîsin dikir, welê li me dihat ku 
em di xufletekê de ne û em tên 
şiyarkirin. Di nirxandinên Rêbertî 
yên derheqê siyaseta Rojhilata 
Navîn û sîstema kapîtalîst dixwaze 
çi bike, me nû bi polîtîka û şerê 
cîhanê yên li beramber qirkirina 
Kurdan hîs kir.”

`Faşîzim bi dîlgirtina Rêbertî 
negihîşt armanca xwe`

Henan siyaseta tecrîdê ya ku li 
ser Rêber Ocalan tê meşandin 
wiha nirxand û got: “Ji ber fikirê 
Rêber Apo yê li dijî desthilatdariyê 
ye û nakeve xizmeta dewletên 
navnetewî de, lewra ev hêzên 
kompiloger xwestin Rêbertî dîl 
bigirin, ji kesayet bêtir fikirên Rêber 
Ocalan armanc girtin, da ku ev 
fikir neyê belav kirin. Lê belê ev 
yek li gorî armanc û texmînên wan 
nebû. Her ku çû ev îdeolojî hat 

belavkirin û ket nava piratîkê de, 
her wiha ji aliyê girseya gel ve 
piştgirî hat kirin û êdî ne faşîzim 

û ne jî dewletên navnetewî karîn 
li pêşiya vê yekê bigirin. Ji ber 
van sedeman, hêzên faşîst  dest 
bi siyaseteke nû ya dîlgirtinê di 
hundir girtîgehê de kirine, ew jî 
siyaseta tecrîdê ye û ferizkirina 
cezayên disiplînê.”

Têkoşîna gel ya ji bo azadiya 
fîzîkî ya Rêbertî wê bidome’

Endamê Saziya Malbatên Şehîdan 
li Şehbayê Ebdil Henan Mamo anî 
ziman ku berxwedaniya Rêber Apo 
armanca tecrîdê têk biriye û wiha 
qedand: “Tecrîd ji 25 salan ve li 
ser Rêber Ocalan tê meşandin, 
di şexsê Rêbertî de xwestin gelê 
azadîxwaz jî mehkum bikin. Lê 
belê bi perspektîvên Rêbertî yên 
ji bo gel pilanên dijmin vala hatin 
derxistin. Ji 25 salan ve Rêber Apo 
berxwedaniyeke dîrokî ku di dîrokê 
de nehatiye dubarekirin li hember 
desthilatdariyê dide meşandin. Û 
bi hêza Rêber Ocalan gelê Kurd 
rabûye ser piyan û vî berxwedanê 
mezintir dike. Li ser van bingehan 
her tecrîd çiqas were domandin wê 
gel ji bo azadiya fîzîkî ya Rêbertî 
li qadan be.”

Dilyar Cizîrî

AGIRBESTA 
IDLIBÊ YA PÛTIN 

Û ERDOGAN 
WÊ ALOZIYÊ 
KÛRTIR BIKE

Civîna Astana 20`an di 20/21’ê 
meha hizêrana derbasbûyî de 
bi beşdarbûna 4 aliyên bazaran 
Tirkiyê, Rûsya, Îran û hikûmeta 
Şamê hate lidarxistin. Piştî civînên 
2 rojan di navbera aliyan de en-
camnameyek hema bêje kopiyên 
yên berê bû, derket. Tenê di beşê 
hevdîtinên di navbera Şam û 
Enqereyê lê hatibûn zêdekirin. Be-
riya civînan hêzên hikûmeta Şamê 
bi piştgiriya Rûsiya li herêmên 
Idlibê ket liv û tevgerê. Topbaran, 
bombebaran û êrişên berfireh li 
dijî Idlibê hate lidarxistin. 
Balafirên Rûsya jî cihê xwe di 
êrişan de girtin. Di encamê de hej-
marek mezin sivîl şehîd bûn, her 
wiha leşkerên Tirkiyê û hikûmeta 
Şamê jî hatin kuştin û birîndar 
bûn. Dewleta Tirk panzerên Rûsya 
kirin armanc, kuştî û birîndarên 
Rûsya jî çêbûn. Aliyan bi êriş, 
kuştin û bersivdayînên hev 
amadekariyên hevdîtinan dikirin û 
her aliyekî dixwest zextê li aliyên 
din bike û daxwaz û nerîna xwe li 
ser wan feriz bike.
Di wê navberê de rewşa li bakur-
Rojavayê Sûriyê û bi taybet li 
Idlibê gûrtir bû. Qurbaniyên kom-
kujiya Sûka sebzeyan a bajarokê 
Cisir El-Şixûr ku di encamê de 9 
kes mirin û 30 birîndar hebûn hej-
marek kuştî û birîndar çêbûn. Bi 
dehezaran kes koçber bûn û xwe 
spartin sînorê Tirkiyê.
Hêzên hikûmeta Şamê li Idlib û 
beşek ji rojavayê Helebê pêş ket 
Riya M5 jî di nav de herêmek 
berfireh ji  Idlibê ji destê çeteyên 
dewleta Tirk derxist. Rewşa behsa 
mijarê metirsî di herêma Idlib a bi 
milyonan mirov tê de jiyan dikin 
çêkir.
Herî dawî pêncşemê Erdogan û 
Pûtîn civiyan û agirbesta bi nakok 
li Idlibê ragihandin. Heta beriya 
agirbestê bi çend kêliyan êriş û 
topbaran li herêmê hebû. Herdû 
aliyan lihev kir, êdî dewriyên 
Rûsya û Tirkiyê li herêmê bige-
rin. Erdogan ji Rûsya daxwaz kir, 
hêzên hikûmeta Şamê ji cihên 
ketiyê hêzên xwe vekşîne. 
Di heman demê de Neteweyên 
Yekbûyî bang li aliyan kirin, 
rê were dayîn alîkarî bighêje 
qurbaniyên erdheja 6’ê sibatê 
yên di herêmên Idlibê de. Ji deta 
û rewşa heyî diyar dibe wê agir-
besta di navbera Pûtin û Erdogan 
de ji encamên 20 civînên Astana 
ne cûdatir be. Çawa her civîneke 
Astana êriş, kuştin û koçberî di 
herêmê de zêde dibû. Wê Agirbes-
ta wan a niha jî ji plan û bazarên 
wan ên berê ne zêde baştir be.
Pêşengên bazarên mirin û 
koçberiyê Erdogan û Pûtin wê 
nikaribin riyên çareseriya ji 
dosya Sûriyê re pêşkêş bikin. Ji 
ber amûrên sereke yên aloziya li 
Sûriyê ew in. Li pey wan jî Îran û 
hikûmeta Şamê jî planên xwe di 
herêmê de dikin.
Wer xuyaye bi vê agirbestê re 
wê bazar û planên nû li dijî gelê 
Sûriyê pêş bikevin. Wê careke 
din çerxe mirinê di gewdê gelê 
Sûriyayê de bigere. Beriya niha jî 
me di gelek nivîsan de aniye ziman 
heger bi rastî dixwazin aloziya 
Sûriyê çareser bikin, Insyatîfa 
Rêveberiya Xweser a Bakur û 
Rojhilatê Sûriyê pêşkêş kiriye, 
tekane riya xelasiya hemû gelê 
Sûriyê ye.
Lê tişta xuya dike, ne 4 aliyên 
bazarên Astana û ne jî Amerîka 
û hevkarên wê naxwazin aloziya 
salan a heyî çareser bibe.

Dijminê herî 
hov para 

Kurdan ket!
Farûk Sakik

Mahatma Gandi li Hîndistanê li dijî 
dagirkeriya Îngilizan bi salan têkoşînek 
mezin da. Çalakiyên sivîl pêktdanî. Ji 
van çalakiyan yek jî; dibihîze Tirênek 
ji bo artêşa Îngilazan çek barkiriye  û 
wê birêkeve. Diçe wê Stasyonê û li ber 
tekere lokomatifa tirênê sere xwe datîne. 
Nahêle ku tirên birêkeve. Piştî ku wî 
sere xwe danî, bi Km reyan însanan sere 
xwe danîn ser xeta tirênê. Encam: Tirên 
birêneket. 
Emê  mînakek bi vî rengî li Kurdistan 
bidin. Heger li Kurdistan çalakiyek 
bi vîrengî pêkbihata gelo wê ev Tirên 
birêbiketa an na?
21’ê Adara 1992’an li Şirnex û Cizîrê 
di pîrozbahiyên Newrozê de komkujî 
pêkhat.  Bi sedan kesî jiyana xwe ji dest 
dan, bi sedan kes jî birîndar bûn. Li 
Nisêbînê piştî agahiya komkujiyê hate 
bihîstin, di 22’ê Adarê de bi hezaran 
kes daketin qadan û ji bo şermezarkiri-
na komkujiyan li ser Pira Şehîdan a li 
ser Çemê Çax Çaxê li hev civiyan. Li 
vêderê wek Mahatma Gandî çalakiyek 
bêîtatî ya sivîl dane destpêkirin. 
Girseya gel li vê derê çalakiya rûniştinê 
kir û komkujî şermezar kir. Lê belê 
polîsên Tirk fîşek li wan reşandin û bi 
panzêran bi ser xelkê ve çûn. Şahidên 
wê rojê digotin, li ser pirê, qirpîna hesti-
yan bilindibû.
Encam; 21 kes hatin qetilkirin û zêdeyî 
100 kes jî birîndar bûn. 
Mînakek aktuel, li Fransayê, di 27’ê 
Hezîranê de zarokekî Cezaîrî yê 17 salî, 
bi hinceta ku pîvanên trafîkê binpê kiri-
ye ji aliyê polîsan ve hate qetilkirin. 
Ev yek bû sedema xwepêşandanên 
protestoyî û bûyerên tundiyê.  Bi heza-
ran wesayit û avahî hatin şewitandin. 
Dema ku min ev nivîs dinivîsand (êvara 
02-06-2023) yek însan nehatibû kuştin.
Dewlet li dû tolhildanekê an jî li dû 
kînê nebû. Dewletê li reyên çareseriya 
pirsgirêkan digeriya. Dewleta Fransa bi 
sebir tevdigeriya.
Û em vegerin mînaka Kurdistanê. 
Di sala 2014’an de Kobanê ji aliyên 
çeteyên DAÎŞ ve hatibû dorpêçandin. 
Erdogan li ekranan bi kêyfxweşî dikir 
qêrîn û digot “aha Kobanê jî li ber 
ketine ye”. Ji ber van sedeman li Bakûrê 
Kurdistanê, di 6-7-8 Cotmehê de gel 
rabû serhildanan û piştgiriya dewleta 
Tirkiyê ya bi DAÎŞ’ê re protestokir. Çek 
di destê tu kesekî de tunebû. Di encama 
êrişên hêzên dewletê de 54 kesan jiyana 
xwe ji dest dan.
Dewleta Tirk ya dagirker bi kûştinê ber-
siv dabû û sala derbasbûn ji bo tolê ev-
car li dijî siyasetmedarên Kurdan ‘doza 
Kobanê’ ya darizandinê da destpêkirin.
Mînaka berxwedana rêveberiyên xwe-
ser jî emê bidin, ku bajêr çawa hatin 
rûxandin û Mehmed Tûnç û hevalên wî 
di jêr zemînan de çawa hatin qetilkirin.
Faşîzma Tirkiyê dema buyêrên Fransa 
dinîrxand digot; “Rejîm li dijî çalakva-
nan çima tundiyê bikar tîne?. Gotinek 
heye, bi Tirkî dibêjin ‘dînime küfreden 
barî Musluman olsa”. Kesê ji dînê min 
re sinkafan dibêje xweziya bila muslu-
man bûya.
Di rastiya xwe de Kurdan ev hovitiya 
vê dewleta dagirker, di 15’ê Teba-
xa 1984’an de dîtin. Ji bo vê yeke 
bi zimanê wan, bi tarzê wan, dest bi 
bersivdayinê kirin. Şerê çekdarî dane 
destpêkirin.
Bi vî şerê çekdarî di serî de Kurdan û 
hemû mirovahî ji şûrê neviyên Cengiz 
Xan parastin.
Kesên ku dibêjin PKK’ê çima şerê 
çekdarî da destpêkirin an jî îroj di vî şerî 
de çima israr dike, bila li du mînakên 
min li jor dane binerin.
Ew ê bibînin ew “Tirêna li Hîndîstanê” 
li Nisêybînê li ser pira Newrozê çawa 
birêket. Ew ê bibînin ew “Polîsên li 
Fransa” li kolanên Amedê çawa kurd 
qetil kirin. 

Esma Mistefa/ Şehba

